
Oos-Kaap 
  

AJV AJV AJV AJV ––––    Van Stadens Kerkskamp verslag 15Van Stadens Kerkskamp verslag 15Van Stadens Kerkskamp verslag 15Van Stadens Kerkskamp verslag 15————

Vrydag kom die ouens wat moes werk stuk, stuk by die kamp aan.  Die reën kry dit egter nie reg om enigiemand se 
geesdrif te demp om te kamp nie. Na inbetaling en boekevat, kuier almal rustig om die braai vure. 
 
Saterdagoggend vroeg begin die kamp aan die gang kom, en almal is besig met ontbyte. Die reuke is so eie aan 
kamp, en maak ‘n mens weereens besef hoe bevoorreg ons is om so te kamp. 11h00 Saterdagoggend, kom daar 
sowat 60 van die mense bymekaar in die saal om Mosaic te doen. Oud en jonk geniet dit baie! Gou is daar ‘n at-
mosfeer van absolute tevredenheid, en almal se “kunstige” kant wys. Die oggend gaan heerlik verby en almal ge-
niet hulle gate uit. 
 
Saterdagmiddag 4uur kom almal weer bymekaar om Poppekas te kyk. Stoffel en Wysneus, leer die maatjies dat 
ons nie mag dink ons is belangriker as ander mense nie. Zelda bring vir ons ‘n kersboodskap, en ons sing ‘n  
kersliedjie of twee.  

 
 
Tyd het nou aangebreek vir Kersvader om te kom kuier! Hy is laat, want sy “slee” het ‘n papwiel! Uiteindelik, na ‘n 
vreeslike geroep, kom hy daaraan. Die kinders kry geskenke van Kersvader af.  

Almal is in groot afwagting vir Kersvader se aankoms 

Die jong klomp kry hul geskenkies vanaf Kersvader 

Daar is dan ook nog ‘n geskenkie! ‘’n Bybel boekie vir elke kind.  (Sjoe, dit is lekker om klein te 
wees) J.  Die Snr burgers kry elkeen ‘n lekker tuisgebakte bakkie koekies, en ons is reg om al-
mal terug te keer na ons karavane toe, waar ons weereens lekker braai en saam met vriende 
kuier. 

Sondagoggend is alles lekker nat en vars van die vorige aand se reën. Stadig maar seker begin almal oppak, 
aangesien die reën lekker val. Ons kom dan bymekaar vir ‘n kort diens, met weereens die beklemtoning van die 
betekenis van Kersfees. Na die diens geniet ons ‘n lekker koppie koffie en eetgoed. 

 
 
 
 
 
 
 
 
 

Die kamp loop goed af, en almal begin stadig maar seker vertrek, terug na ons huise. 

Baie dankie aan almal wat die naweek moontlik gemaak het. Daar is so baie! 
 
Sawa Groete 
 

                                                                                                                                        Dina & Anton ClaasenDina & Anton ClaasenDina & Anton ClaasenDina & Anton Claasen    

Die Senior Burgers se geskenkpakkies 

Sommige van die Senior Burgers ontvang hul geskenkies 

Daar was ook lekker gekamp en gekuier 


